Vendimi ‘sui generis’ ; KPK pezullon
vendimmarrjen pér gjygtarin Artan
cupi

Komisioni i Pavarur i Kualifikimit me shumicé votash njoftoi se kryegjyqtari i

Matit, Artan Cupi duhet té shpenzoi 1 vit pér rikualifikim né Shkollén e
Magjistraturés dhe mé pas do rivlerésohej né té tre kriteret e vetingut.

Komisioni i Pavarur i Kualifikimit njoftoi té premten se kishte vendosur me shumicé
votash té pezullonte pér njé vit vendimmarrjen ndaj kryetarit té Gjykatés sé Matit,
Artan Cupi dhe ta dérgonte subjektin pér rikualifikim né Shkollén e Magjistraturés.

Vendimi i marré nga trupa e kryesuar nga Genta Tafa (Bungo), me relatore Etleda
Ciftia dhe anétare Pamela Qirko, &shté i vetmi i késaj natyre prej KPK ka marré né
mbi 200 vendime gé nga fillimi i procesit té vetingut.

Kryesuesja e ¢éshtjes deklaroi gjithashtu se ky vendim i KPK-sé ishte “i
paankimueshém”.

Gjyqgtari Artan Cupi e ka nisur karrierén né sistemin e drejtésisé né vitin 1995 dhe
duhet té rikthehet pér rikualifikim né shkollé né moshén 56-vjecare.

Sipas vendimit, e njéjta trupé do té mblidhet njé vit mé voné pér té vlerésuar Cupin
né té tre kriteret, pasi té jeté marré njé raport nga Shkolla e Magjistraturés.

Kryetari i Gjykatés sé Matit, Artan Cupi u pérball né seancé dégjimore me njé séré
akuzash. Sipas relatimit ai kishte probleme né té tri kriteret e rivlerésimit; pér
pasuriné, pastértiné e figurés dhe profesionalizmin.

Cupit iu gjetén pasaktési dhe probleme né deklarimin e pasurisé. Ai u cilésua i
papérshtatshém nga DSIK né kriterin e figurés.

Relatorja Etleda Ciftja tha se ay dyshohej se “sé bashku me njé avokat ka favorizuar
disa persona té pandehur né periudha té ndryshme”. Ajo shpjegoi se nga hetimet
dhe verifikimet e kryera prej Komisionit dhe ONM-sé mbi dokumente té klasifikuara,
si dhe nga informacionet e dérguara prej insitucioneve ndihmése, duket se ka
dyshimet pér pérfshirje té& Cupit né veprimtari t& paligjshme dhe né korrupsion pasiv.

Cupi tha se i kundérshtonte té gjitha konstatimet e DSIK dhe ato té Komisionit lidhur
me pastértiné e figurés.

“Nuk ka asnjé prové apo indicie. Nuk ka asnjé takim apo kontakt me ndonjé person
té pérfshiré né krimin e organizuar. E kundérshtoj konstatimin pér figurén,” tha Cupi.

